
D E K R È   E G Z E K I T I F 

 
KONTINYASYON KONSÈY ETA NEW YORK POU VETERAN KI RETOUNEN YO 

AK POU FANMI YO 
 

ALÒSKE, anpil ak yon pakèt moun k ap viv nan Eta New York se veteran ki te sèvi nan konfli ame 
nan dènye plizyè peryòd dizan yo, tankou Operation Enduring Freedom (Operasyon Libète Dirab) nan 
Afganistan ak Operation Iraqi Freedom (Operasyon Libète pou Irakyen yo) nan Irak; epi 

ALÒSKE, anpil anplwaye fòs lame, tankou Lagad Nasyonal ak manm Rezèv yo, te retounen, epi y ap 
retounen sòti nan konfli k ap fèt nan moman yo nan Afganistan ak nan Irak; epi 

ALÒSKE, yon kantite enpòtan veteran ki te travay nan sèvis aktif nan konfli ame yo se moun ki nan 
risk pou retounen lakay yo avèk – oswa devlope pita – andikap fizik, kondisyon medikal, maladi mantal 
ak/oswa twoub abi estipefyan, tankou men pa sèlman blesi twomatik nan sèvo ak twoub estrès pòs-twomatik, 
k ap afekte non sèlman veteran yo men tou fanmi yo; epi 

ALÒSKE, sitiyasyon pwolonje resesyon ekonomik nan nivo nasyonal ak nan nivo eta a te gen yon 
move konsekans sou opòtinite travay ki disponib pou veteran ki retounen yo; epi 

ALÒSKE, li enpòtan pou asire yo rasanble tout resous ki disponib yo pou ede veteran ki retounen yo 
ak fanmi yo pou abòde difikilte sa yo; epi 

ALÒSKE, li nesesè pou asire yo kowòdone nan pi bon fason ak itilize lajan ak resous sèvis federal, 
leta ak lòt lajan ak resous sèvis ki disponib oswa ki vin disponib yon fason ki pi rantab ak efikas pou ede 
veteran yo ak fanmi yo, sitou sa ki gen plizyè difikilte yo; epi  

ALÒSKE, li enpòtan pou veteran yo ak fanmi yo konnen ak jwenn resous ak sèvis sa yo; epi 

ALÒSKE, ogmantasyon sansibilizasyon piblik sou sakrifis ak bezwen veteran ki retounen yo ak 
fanmi yo enpòtan pou ede veteran ki retounen yo fè tranzisyon pou retounen nan kominote lakay yo ak nan 
espas travay yo; epi  

ALÒSKE, li enpòtan pou rekonèt veteran ki retounen apre sèvis aktif yo ap pote avèk yo konpetans, 
fòmasyon ak eksperyans yo kapab itilize nan plizyè kategori anviwònman travay, epitou li enpòtan pou yo pa 
idantifye ak elimine okenn baryè nan aplikasyon konpetans, fòmasyon ak eksperyans kote li apwopriye; epi  

ALÒSKE, Konsèy Eta New York pou Veteran ki Retounen ak pou Fanmi (New York State Council 
on Returning Veterans and Their Families) yo te kreye dapre Dekrè Egzekitif Nimewo 12 Gouvènè David 
Paterson te pibliye nan dat 11 novanm 2008 pou rezoud yon kantite pwoblèm ki endike anwo a; epi 

ALÒSKE, dire pwolonje konfli militè ki genyen nan moman ak ogmantasyon konsekans sou kantite 
veteran ki retounen vini isit la fè li enpòtan pou kontinye Konsèy sa a men ki lanse avèk plis manm ak misyon 
tounèf, epitou pou pran mezi imedyat pou idantifye fason veteran yo kapab jwenn kredi pou konpetans, 
fòmasyon ak eksperyans yo te vin genyen pandan yo te nan sèvis militè pou yo ka jwenn djòb nan 
gouvènman eta a oswa nan gouvènman lokal yo; epi 

KOUNYE A, KIDONK, MWEN, ANDREW M. CUOMO, Gouvènè Eta New York, akòz otorite 
Konstitisyon an ak Lwa Eta New York ban mwen, òdone sa ki endike anba la a: 
 

1.  Konsèy Eta Nouyòk pou Veteran ki Retounen ak Fanmi yo (Konsèy la) kontinye, epi kantite 
manm ki ladan ak misyon li agrandi jan sa endike anba la. 
 

2.  Manm Konsèy la dwe gen ladan Direktè Divizyon Afè Veteran, Manm Komisyon Biwo Sèvis 
Alkolis ak Abi Estipefyan, Manm Komisyon Depatman Sante, Manm Komisyon Biwo Sante Mantal, Adjidan 
Jeneral Divizyon Afè Militè ak Naval, Manm Komisyon Depatman Travay, Manm Komisyon Renovasyon 
Kay ak Kominote, Manm Komisyon Depatman Devlopman Ekonomik Eta New York, Manm Komisyon 
Depatman Edikasyon Eta a, Prezidan Sosyete Sèvis Edikasyon Avanse, ak Direktè Biwo pou Granmoun Aje, 
oswa reprezantan yo, ak lòt manm Gouvènè a deziyen, tankou yon reprezantan gouvènman lokal la, youn 
oswa plizyè veteran oswa manm fanmi veteran, yon reprezantan yon òganizasyon ki ofri sèvis sante 
konpòtmantal pou veteran yo, yon reprezantan yon òganizasyon ki ofri sèvis pou veteran yo pou abi 
estipefyan, epi yon moun ki gen espètiz akademik nan afè veteran yo.  Direktè Divizyon Afè Veteran oswa 
yon reprezantan li dwe travay kòm Prezidan Konsèy la.   

 
3.  Yon majorite manm Konsèy la dwe reprezante yon kowòm, epi tout rekòmandasyon Konsèy la 

dwe egzije apwobasyon yon majorite kantite total manm Konsèy la. 
 

4.  Okenn manm Konsèy la pa dwe diskalifye pou gen nenpòt fonksyon piblik oswa djòb, ni li pa 
dwe pèdi okenn nan fonksyon oswa travay sa a akòz deziyasyon li.  Manm Konsèy la pa dwe resevwa 
konpansasyon pou sèvis yo, men yo dwe resevwa yon alokasyon pou vrè depans nesesè yo fè pou ranpli 
fonksyon yo.  Tout manm Konsèy la dwe travay selon volonte Gouvènè a, epi se Gouvènè a ki dwe deziyen 
moun nan pozisyon vid yo.  Gouvènè a ka deziyen manm ki gen dwa pou vote ak manm ki pa gen dwa pou 
vote nan Konsèy la, jan li nesesè. 
 

5.  Konsèy la gen responsablite pou fè rekòmandasyon pou ede nan kowòdinasyon estrateji Eta a 
pou reyalize sa ki endike anba la a: 

 
a. Ogmante sansibilizasyon bezwen veteran ki retounen yo ak fanmi yo, ak valè veteran yo 

ofri nan kominote yo kòm rezilta sèvis yo;  
 

b. Fè edikasyon epi bay asistans pou asire veteran yo ak fanmi yo konnen resous ak sèvis ki 
disponib yo pou ede yo rezoud pwoblèm sante fizik yo, pwoblèm sante mantal yo, ak pwoblèm yo 
genyen pou abi estipefyan akòz sèvis aktif yo; 
 

c. Idantifye veteran yo ak fanmi yo kòrèkteman, epi asire yo konnen ak jwenn avantaj ak 
sèvis ki disponib yo; 

 
d. Idantifye epi elimine baryè nan dyagnostik rapid ak egzat pou andikap fizik, kondisyon 

medikal, maladi mantal ak/oswa twoub abi estipefyan ki afekte veteran ki retounen yo ak fanmi yo;  
 

e. Idantifye epi elimine baryè nan sèvis veteran yo, sitou sa ki gen plis pase yon andikap 
oswa plis pase yon maladi, pou yo jwenn resous ak sèvis ki nesesè yo; 
 

f. Ankouraje devlopman yon rezo rekòmandasyon serye, tankou sistèm youn ede lòt; 
 

g. Ogmante nèt resous ki disponib pou ede veteran ki retounen yo ak fanmi yo abòde 
andikap fizik, kondisyon medikal, maladi mantal ak/oswa twoub abi estipefyan yo vin genyen akòz 
sèvis aktif yo, tankou finansman ak sèvis ki disponib nan sous gouvènman federal, nan sous 
gouvènman eta ak nan sous ki pa gouvènman;  
 

h. Kowòdone resous ak sèvis ki disponib pou veteran ki retounen yo ak fanmi yo pou abòde 
andikap fizik, kondisyon medikal, maladi mantal ak/oswa twoub abi estipefyan yo vin genyen nan 
sèvis aktif yo pou ogmante nèt rannman ak efikasite; 

 
i. Ofri veteran ki retounen yo asistans nan chèche lojman apwopriye jan li nesesè, ak nan 

rezoud difikilte ki asosye avèk lojman; 

j. Ofri asistans pou bay kredi pou espesyalize militè yo nan metye sivil, yon fason pou 
konpetans, edikasyon, fòmasyon, eksperyans ak kalifikasyon veteran yo vin genyen pandan sèvis 
militè yo kapab itilize pou ogmante opòtinite yo pou yo jwenn travay;  

 
k. Bay veteran ki retounen yo enfòmasyon ak asistans pou yo reyalize objektif akademik 

yo, tankou enfòmasyon ak asistans konsènan opòtinite pou yo jwenn bousdetid ak lajan pou yo jwenn 
sou fòm prè pou edikasyon avanse; epi 

 
l. Nenpòt lòt afè, selon enstriksyon Prezidan an Konsèy la oswa Gouvènè a oswa 

reprezantan li.   
 

6. Prezidan an dwe kontinye gwoup konsiltatif ki gen ladan plizyè aksyonè ki reprezantan plizyè 
kalite enterè ki asosye avèk byennèt veteran yo ak fanmi yo, ki kapab mande eksperyans ak espètiz yo pou 
ede Konsèy la nan travay li.  Manm ki nan gwoup konsiltatif sa a ta dwe montre divèsite veteran yo ak fanmi 
yo nan Eta New York kòm divèsite ki konpetan sou plan kiltirèl. 
 
 7. Konsèy la dwe bay rapò ba Gouvènè a sou aktivite li yo, rezilta ak rekòmandasyon nan pou 
reyalize objektif Dekrè sa a tanzantan, selon enstriksyon Gouvènè a oswa reprezantan Gouvènè a. 

 
 8. Chak ajans ak otorite Eta sa a dwe kolabore avèk Konsèy la, epitou yo dwe bay enfòmasyon ak 
asistans lè Konsèy la detèmine li nesesè avèk rezon pou reyalize objektif Dekrè Egzekitif sa a. 
 
 9. Chak ajans ak otorite Eta a gen obligasyon pou revize mwayen pou antre sou mache travay 
sivil la, epitou pou idantifye fason Eta a kapab rekonèt konpetans, edikasyon, fòmasyon, eksperyans, ak 
kalifikasyon veteran yo vin genyen pandan yo nan sèvis militè yo, tankou lè yo revize pwogram pou bay 
lisans ak kredi edikasyonèl pou idantifye fason yo kapab konsidere fòmasyon ak eksperyans kalifikatif militè 
yo. 
 

10. Dekrè Egzekitif sa a anile epi ranplase Dekrè Egzekitif Nimewo 12 Gouvènè Paterson te 
pibliye nan dat 11 novanm 2008. 

 

 

F È T  avèk men mwen epi ak So Prive Eta a nan Vil 

Albany, dizyèm jou mwa novanm nan 

ane de mil onz. 

 

 

GOUVÈNÈ A             

 

 

 Sekretè Gouvènè a 

 
 
 


